
doute que les plaifirs du Ciel furpaffent tous ceux de
la terre, puifque la feule efperance d’y paruenir, fait
méprifer A ceux qui viuent en cette Foy, tout ce qu’il
y a de plus doux en la vie, & leur adoucit les amer-
tumes & de la vie & de la mort.

N’auons-nous pas raifon apres cela de releuer nos
confiances plus que iamais? & [157] de croire que
cette main toute-puiffante, qui d’vn rien a produit
ces commencemens, continuera dans fon ouurage,
que le S. Efprit benira cette heureufe femence, &
qu’ayant mis luy-mefme des difpofitions fi aduanta-
geufes & ce qu'on peut efperer de plus, il 1a rendra
feconde, pour faire d’'vne terre infertile, & d'vn
monde infidelle, vne terre de faincteté, & vn monde
Chreftien.

Sinous n’auions que les Hurons A conuertir, encore
pourroit-on peut-eftre penfer, que dix & vingt mille
ames ne font pas vne conquefte {i confiderable qu'il
faille s’expofer a tant de hazards, & effuyer tant de
perils pour les gagner 2 Dieu. Mais nous ne fommes
qu’a I'entrée d’vne terre, qui du cofté de 1’Occident
iufques a la Chine, eft remplie de Nations plus nom-
breufes que les Hurons: vers le Midy nous voyons
d’autres Peuples innombrables ot on ne peut auoir
accez que par cette porte ot mnous fommes. Puis
donc que Dieu nous a appellé les premiers pour luy
cultiuer cette vigne, n’eft-ce pas 2 nous 2 luy eftre
fidelle, auec cette patience qu’il recommande 2 fes
Apoftres: Fructum afferet in patientia, attendant que
luy mefme en [158] recueille les fruicts, aux temps
& aux moments qu’il luy plaira. Si nous n'auons
cette confolation en ce fiecle, ce nous fera vne affez
grande recompenfe d'y auoir employé nos efforts,
& quoy qu’il en arriue, au moins nous mourrons



